
საქართველოს პრეზიდენტმა მიხეილ სააკაშვილმა პარლამენტის წინ შეკრებილ საზოგადოებას მიმართა 
ჩემო ძვირფასებო, ჩემო თანამემამულენო! 

დღეს ჩვენ მთელი მსოფლიო გვიყურებს. 

ძალიან გამიხარდებოდა, რომ ბევრად უფრო კარგ ამბის გამო იყოს მოპყრობილი მსოფლიოს ყურადღება.

ახლა, როცა ვლაპარაკობ, რუსეთიდან შემოსული დამპყრობლები აგრძელებენ ჩემი თანამემამულეების, ჩვენი მრავალეროვანი თანამოქალაქეების, სხვადასხვა ეთნიკური წარმომადგენლების დაუნდობელ, უგულო განადგურებას. 

მე, როგორც ჩვენი ქვეყნის პრეზიდენტი, დღეს ძალიან მძიმე მდგომარეობაში ვარ. 

ტრასით მოვდიოდი, როდესაც მათ zუგდიდan დაიწყეs შემოსვლა. 

ზუგდიდიდან მომავალი, საკუთარი თვალით ვხედავდი როგორ ჩამოდიოდნენ დაბლა თვითმფრინავები, როგორ გვესროდნენ ყუმბარებს, როგორ ვიყავით ამ დაუნდობელი, უგულო, სადისტური ძალის სამიზნე.

არაფრის გაკეთება არ შემეძლო ჩემი თანამოქალაქეების დასაცავად. 

ეს არასდროს არ დამავიwყდება. 

მინდა ერთი რამე გითხრათ, ჩვენ აუცილებლად გავიმარჯვებთ.

ამ გარეწრებს ამას ცხვირიდან ამოვადენ.

დღეს ასეულობით ჩვენი თანამემამულის ოჯახში, მთელ საქართველოში გამოცხადებული და მინდა წუთიერი დუმილით პატივი მივაგოთ დაღუპულთა ხსოვნას.

რა უნდა საქართველოსგან რუსეTს? რუსეთს რა, ტერიტორიები, ქალაქები და სოფლები არ აქვს? რუსეთს რა ნავთობი და გაზი არ აქვს? განა, საკმარისი არ აქვს ყველაფერი? რა უნდა მას ერთ ციცქნა, პატარა საქართველოში? რა უნდოდა რუსეთს პატარა მთიან, ულამაზეს ქალაქ ცხინვალში, რომელიც მიწასთან გაასწორა და მეორე გროზნოდ გადააქცია. 

ნუთუ ცივილიზაციამ ამ ხალხს ვერაფერი ვერ ასწავლა? ნუთუ მონღოლების შემდეგ მათ ვერაფერი ვერ ისწავლეს, ნუთუ მათ მონღოლებივით უნდა გააგრძელონ ცივილიზებულ სამყაროსთან დაპირისპირება და ცივილიზებული სამყაროს გადავლა. 

მათ აფხაზეთი კი არ უნდათ, მათ ცხინვალი კი არ უნდათ მათ მხოლოდ საქართველო კი არ უნდათ, მათ თავისუფლება არ უნდათ.

სწორედ ამიტომ უნდათ საქართველოს ფეხქვეშ გათელვა. 

მინდა გითხრათ, რომ ჩვენ შორის დაპირისპირება არ არსებობს - ჩვენ არცერთი მიმართულებით არ გვსურდა გასროლა. 

რა არის იმაზე დიდი უბედურება, რომ ადამიანი მეორე ადამიანის ხელით კვდება. 

ჩვენ ხომ შევედით კეხვში და თამარაშენში, სადაც ახლა ხვრეტენ ჩემს თანამემამულეებს, სადაც აკეთებენ საკონცენტრაციო ბანაკებს, სადაც ახლა არ უშვებენ ევროპელ დამკვირვებლებს - აკეთებენ ახალ სრებრენიცას. 

სწორედ ამ სოფლებში ბოლო თვეების განმავლობაში ვუშენებდით ხალხს უკეთეს საბავშვო ბაღებს, სკოლებს, საავადმყოფოს ვუშენებდით უკეთეს სახლებს, გზებს, მაგრამ ვლადიმერ პუტინის დავალებით, ისინი ხურავდნენ ამ გზებს, გვინგრევდენენ სახლებს, მათ საავადმყოფოსაკენ მიმავალი გზაც კი გადაგვიკეტეს. 

მათ მოუსპეს ახალგაზრდობას გადაადგილების საშუალება.

ჩვენ ავაშენეთ სპორტული მოედნები და საცურაო აუზები, ისნი კი ანგრევდნენ ყველაფერს. 

ისინი გვასმენინებენ ავტომატების ხმას, ჩვენ კი ჩაგვყვდა ანსამბლები და ვასმენინებდით მუსიკას, ვაყურებინებდით ლამაზ ცხოვრებას.

ყოველივე ამან გააღიზიანა და გაამწარა პუტინი და მისი ჯგუფი და ახლა უკვე ერთადერთი რასაც ამ ადგილზე ნახავთ იქნება რუსული ბომბები და საერთაშორისო კონვენციით აკრძალული რუსული კასეტური იარაღი.

რა უნდოდა რუსულ ჯარს კოდორის ხეობასა და ზემო აფხაზეთში? თქვენ ხომ იცით, რომ მას შემდეგ რაც ჩვენ აღვადგინეთ წესრიგი, მშვიდობის და განვითარების გარდა კოდორში არაფერი არ ყოფილა. 

15 წლის განმავლობაში კოდორში ატერორებდნენ ხალხს, 15 წლის განმავლობაში კოდორში ხოცავდენ ადამიანებს, 15 წლის განავლობაში ადამიანს არ დაედგომებოდა იქ. 

მას შემდეგ, რაც იქ დავბრუნდით, ავაშენეთ გზები, საავადმყოფო, სკოლები, ადამიანებს ნორმალური ცხოვრების საშუალება მივეცით.

შარშან ზამთარში იქ ავაშენეთ სათხილამურო კურორტი, რომელიც გუშინ რუსებმა დაბომბეს 

ბავშვებისვის ეს იყო პირველი სათხილამურო კურორტი. 

ხალხო, აი, ასეთ ადამიანებთან გვაქვს საქმე.

როდესაც შემდეგ ჯერზე პუტინი შვეიცარიაში სასრიალოდ წავა, მინდა, შეახსენონ, რომ მან დაბომბა ბავშვებისათვის გახსნილი სათხილამურო კურორტი, რომ მან ჩახოცა ჩვენი ბავშვები და ჩვენი მოქალაქეები. 

მინდა, რომ მსოფლიომ ამის შეასახებ არასდროს არ დაივიწყოს და ყოველთვის შეახსენოს ეს, ამ სამხედრო დანაშაულის ჩამდენებს. 

ჩვენ არაფერი არ გვაქვს გასაყოფი არც ერთ ეთნიკურ ოსთან და არც ერთ ეთნიკურ აფხაზთან. 

არავის არ უყვარს ეს ხალხები ისე, როგორც გვიყვარს ჩვენ და როგორც მიყვარს პირადად მე. 

თუმცა, მას შემდეგ, რაც სისხლისღვრის თავიდან ასაცილებლად, ჩემი ბრძანებით, 8 აგვისტოს დილის 5 საათზე საქართველოს შეიარაღებულმა ძალებმა ბანდიტებისგან გაწმენდილი ცხინვალი დატოვეს და შემოგარენში გამოვედით, ოთხი დღის განმავლობაში რუსეთის ავაიაცია მიწასთან ასწორებს, ანგრევს და მეორე გროზნიდ აქცევს ცხინვალს. 

რა არის ამაზე მეტი უსამართლობა და ამაზე მეტი ბოროტება? 

მინდა თქვენ გკითხოთ ხალხო, რა არჩევანი გვქონდა? 

წლების განმავლობაში ჩვენ გვიკეტავდნენ გზებს, არ გვაძლევდნენ ურთიერთობის საშუალებას, გვესვროდნენ ბომბებს, გვიწყობდნენ ტერორისტულ აქტებს, ჩვენს ბავშვებს უსპობდნენ არსებობის საშუალებას, ჩვენს სკოლებს უშენდნენ ყუმბარებს, დაგვიკეტეს საქართველოს საზღვრები, საქართველოს წინააღმდეგ შემოიღეს საყოველთო ემბარგო. 

ჩვენ გავუძელით ემბარგოს, ჩვენი ეკონომიკა მაინც განვითარდა, გავხსენით საზღვრები სხვა მიმართულებით გავხსენით და მაინც გავაგრძელეთ განვითარება. 

ჩვენ გვიწყობდნენ ტერორისტულ აქტებს, გვიფეთქებდნენ კომუნიკაციის სისტემებს, მაგრამ ჩვენ ვაშენებდით ახალ გზებს, ახალ სკოლებს, ახალ სავადმყოფოებს, მათ შორის, ჩემს პირად სიამაყეს - №l საავადმყოფოს, რომელიც მსოფლიო სტანდარტებს შეესაბამება.

ორი საათის წინ, რუსული სამხედროების ბრძანებით, გორის ახალ საავადმყოფოს ესროლეს ყველაზე უფრო ზუსტი დამიზნების ტაქტიკური იარაღი და ეს საავადმყოფოც აგვიფეთქეს.

არადა, ამ საავადმყოფოში ჩვენი ექიმები 4 დღის განმავლობაში დღე და ღამე, გმირულად მკურნალობდნენ ეთნიკურ ოსებს, ეთნიკურ ქართველებს, რუსებს, უკრაინელებს და ყველას, ვინც იქ იყო დაჭრილი.

ამ აფეთქების შედეგად არიან დაჭრილები და მოკლულები. 

მათი სამიზნე არის არა სამხედროები, არამედ - ექიმები, მღვდლები, ნიქოზში დილით მეუფის რეზიდენცია ააფეთქეს, ბავშვები და საბავშვო ბაღები, სკოლები, ტირძნისში დაბომბეს მთელი გარემოცვა და სპეციალურად უმიზნებდნენ იმ სკოლას რომელიც კონფლიქტის ზონაში რუდუნებით ავაშენეთ, გახსნილი იყო ოსი და ქართველი ბავშვებისათვის და რომლითაც ძალზე ვამაყობდი; ამ დღეებში მათ მიზანში ამოიღეს არა ქართველი სამხედროები (ქართველ სამხდროების დაბომბვის შედეგად მსხვერპლი მინიმალური იყო), არამედ - ადამიანურობა, ჰუმანურობა და სამართლიანობა; მათი სამიზნე იყო ხალხის თავისუფლება და ხალხის სულისკვეთება, თქვენი არსებობა და თქვენი სული, ჩემო ძვირფასებო და ჩემო თანამემამულეებო. 

მე მინდა კარგად გვესმოდეს თუ რატომ მოაწყეს ეს სანიმუშო ეგზეკუცია საქართველოსი და რას წარმოადგენს დღეს საქართველო დანარჩენი მსოფლიოსათვის. 

საქართველო წარმოადგენს ზღვარს, საქართველო წარმოადგენს საზღვარს, სადაც გადის საზღვარი და ზღვარი სიკეთეს და ბოროტებას შორის, ცივილიზაციას და ბრუტალურობას შორის და არაცივილიზაციას შორის. 

ადამიანის უფლებების პატივისცემას და საზოგადოებას და იმ საზოგადოებათა შორის, რომელსაც სრულიებით არ აინტერსებს ადამიანის უფლებები და ყველაზე მეტად აღიზიანებს ადამიანის ღირსება. 

დღეს საქართველო-რუსეთის დაპირისპირება მსოფლიოს თვალში იქცა დავითისა და გოლიათის დაპირისპირებად, მაგრამ დავითი აუცილებლად გაიმარჯვებს. 

საქართველო აუცილებლად გაიმარჯვებს, მაგრამ ჩემო ძვირფასებო, მინდა გაგახსენოთ, რომ 19 წლის წინათ, აქ, ამ მოედანზე რუსულმა ტანკებმა გადაუარეს ჩვენს დაუცველ ქალებს და ბავშვებს. 

მაშინ ბევრად უფრო ახალგაზრდა ვიყავი, მაგრამ ჩემი ცხოვრების ყველაზე მწარე გაკვეთილი იყო. 

მაშინ ვთქვი, რომ ისინი დაუსჯელად ვეღარ იბოგინებენ სaქართველოს ტერიტორიაზე.

მინდა გითრხრათ, რომ ბოლო ხუთი დღის, საკმაოდ მოკლე დროის განავლობაში რუსეთის არმიამ, რუსეთის შეიარაღებულმა ძალებმა მიიღო უფრო მეტი დანაკარგი, ვიდრე ნებისმიერ ორმხრივ სამხედრო კონფლიქტში, ფინეთზე თავდასხმის შემდეგ. 

მინდა მადლობა ვუთხრა ჩვენს სამხედროებს, რომ ამას მიაღწია. 

ჩვენ ვართ პატარა ერი, გვყავს პატარა პროფესიული არმია და არ ვართ მილიტარიზებული საზოგადოება. 

მათ კი ერთ საათში შემოიყვანეს 1200 ტანკი - უფრო მეტი, ვიდრე შეიყვანეს პირველ დღეებში ავღანეთში, უნგრეთში და ჩეხოსლოვაკიაში 1968 წელს. 

2008 წლის საქართველოში, თბილისში ხდება იგივე, რაც 1968 წელს ხდებოდა პრაღაში, 1956 წელს - ბუდაპეშტში, 1939 წელს - ფინეთსა და კარელიაში. 

საქართველო არის პატარა ევროპული ერი, რომელმაც თქვა რომ არ შეეგუება ძალადობას, არავის მისცემს უფლებას წაართვან თავისუფლება. 

ყველაზე პრიმიტიული საშუალებებით, ქართველებმა 21 საფრენი აპარატი ჩამოაგდეს, გაანადგურეს 400-ზე მეტი ინტერვენტი.

ეს სრულებით არ მახარებს ადამიანთა დაღუპვის ფაქტები, რომელ მხარესაც არ უნდა წარმოადგენდნენ ისინი.

ჩვენს მიერ ჩამოგდებულ რუსს მფრინავს, ჯიბეში აღმოაჩნდა მოსკოვის ტროლეიბუსის სამგზავრო ტალონი. 

საცოდაობაა, რომ პენსიაზე გასული მფრინავი დასვეს თვითმფრინავზე სხვა ქვეყნის დასასჯელად და გასანადგურებლად გამოაგზავნეს ნაცვლად იმისა, რომ მისთვის საკუთარ ქვეყანაში, ოჯახთან ერთად სიცოცხლე ეცლიათ.

განა უზარმაზარი დანაშაული არ არის სასიკვდილოდ გაიმეტო ასეთი ადამიანი უცხო ქვეყანაში. ქვეყანაში, რომელსაც რუსეთისა და რუსი ხალხის საწინააღმდეგო არაფერი არა აქვს, არ ჰქონია და არასოდეს არ ექნება. 

მინდა მათ ვუთხრა, რომ ჩვენ ყველას სიკვდილი გვწყინს, მაგრამ ისიც მინდა ვთქვა, რომ გრუ-ს ყველაზე ელიტური სპეცრაზმის ”ვიმპელის” 90 პროცენტი - 78 კაცი, საქართველოს შუაგულში - თრიაყანის სიმაღლეზე ჩვენმა 20 მებრძოლმა, რომელიც იქ ბოლომდე იდგა, მთლიანად გაანადგურა. 

მე მინდა ვთქვა, რომ, ამავე დროს, ჩვენ გავანადგურეთ უამრავი ტანკი, ჯავშანტექნიკა და იარაღი. ასევე, გავანდგურეთ უამრავი საცეცხლე წერტილი. ახლა ისინი ამბობენ, რომ ჯარში თურმე გვყავდა ამერიკელები, ფრანგები, ტანკებში კი უკრაინელები გვყავდა. 

მე მინდა გითხრათ რომ არცერთი უკრაინელი, არც ერთი ფრანგი ჩვენ ტანკებში არ გვყოლია, მაგრამ გვყავდა ჩვენი ქვეყნის მოქალაქეები - ეთნიკური ოსები, ეთნიკური ქართველები, ეთნიკური აფხაზები, ეთნიკური რუსები, ეთნიკური უკრაინელები, რომელნიც იცავდნენ საკუთრ სამშობლოს საქართველოს და ყოველთვის დაიცავენ რამდენჯერაც არ უნდა დაგვჭირდეს. 

მეგობრებო, ჩვენი გზა თავისუფლების გზაა. 

ახლა ხორციელდება თავისუფლების მოსპობის კლასიკური სცენარი.

რუსეთში განადგურდა დემოკრატია, რუსეთზე ბატონობს ხალხი, რომელმაც გაანადგურა ჩეჩენი ერი და 80 ათასზე მეტი ადამიანი არის დაღუპული მხოლოდ გროზნოში და ეს ხალხი გვიკითხავს მორალს. 

ეს ის ხალხია, ცხინვალში გროზნის ტრაგედიას იმეორებს.

რუსეთმა, რომელსაც დიდი ფული შეუვიდა, გადაწყვიტა, რომ დროა დაიბრუნოს დაკარგული ტერიტორიები. როგორც ყოველთვის, ახლაც ყველაზე სასურველი ბრილიანტი რუსული იმპერიის გვირგვინში აღმოჩნდა საქართველო. 

თუ საქართველო დაეცემა, მაშინ პრობლემები შეექმნება უკრაინას, ლიტვას, ლატვიას, ესტონეთს. 

თუ საქართველო დაეცემა, პრობლემები შეექმნება მთელ ცივილიზებულ სამყაროს. 

ასეთია ჩვენი ბედი, მთელი ამ ცივილიზებული სამყაროს და დემოკრატიის დაცვის წინა ხაზი დღეს საქართველოზე გადის. 

არაფერი არ მიღირს იმად, რომ რამის გულისთვის წავიდეთ დათმობაზე.

ვისურვებდი, რომ ჩვენი მოქალაქეების სისხლის არც ერთი წვეთი არ დაიღვაროს. 

ეს იყო ჩვენი მოქალაქეების შეგნებული არჩევანი, ეს იყო იმ ბიჭების არჩევანი, რომლებიც საკუთარი ქვეყნის დასაცავად წავიდნენ. 

ეს იყო იმ ექიმების არჩევანი, რომლებიც დღე და ღამე მუშაობდნენ ჩვენს ჰოსპიტლებსა და სააავადმყოფოებში. 

ეს არის ჩვენი საზოგადოების არჩევანი. 

1921 წელს რუსთაველის გამზირი, ეს მოედანი იყო დაცლილი, ყველა ერთმანეთს ვიყავით გადაკიდებული, საქართველო იყო დაქსაქსული და არ იყო წინააღმდეგობის გაწევის სურვილი.

რუსეთის მე-11 არმია სტალინის და ორჯონიკიძის მეთაურობით შემოვიდა საქართველოში და დაშლილი და დაქსაქსული საქართველო, სულ რაღაც, ორ დღეში მთლიანად დაიკავა. ეს ამ სცენარის გამეორების მცდელობაა. 

დღეს საქართველოში გლოვის დღეა, მაგრამ მე მაინც გთხოვეთ შეკრება, მათ უნდა ნახონ, რომ რუსთაველი ცარიელი აღარ არის, დღეს 1921 წელი აღარ არის - ეს არის 21-ე საუკუნე და მთელი საქართველო დგას ერთად.

ჩემო ძვირფასებო, ჩემო ახლობლებო, ჩემო მეგობრებო! 

ჩვენ გავაგრძელებთ ამ ბრძოლას! 

მინდა გამოვაცხადო, რომ საკანონმდებლო ორგანოსთან კონსულტაციების შედეგად რამდენიმე გადწყვეტილება მივიღე და მთელ პოლიტიკურ სპექტრს მოვუწოდებ, რომ შემოგვიერთდეს. 

დღეს აღარ არის დრო მთავრობად და ოპოზიციად დაყოფის დრო, მთავრობა და ოპოზიცია უნდა დადგეს ერთად. 

მინდა მადლობა ვუთხრა ლევან გაჩეჩილაძეს, რომლის გამოსვლა გუშინ მოვისმინე ტელევიზიით. მან თქვა, რომ რუსეთი ვერასდროს ვეღარ გადაწყვეტს ვინ იქნება საქრთველოს პრეზიდენტი. 

სწორედ ამ ადგილიდან მანაც და სხვამაც ბევრჯერ გაგვაკრიტიკეს, მაგრამ დავივიწყოთ ყველაფერი. 

მე მიმაჩნდა და ვფიქრობდი, რომ ძალიან დიდი დარტყმა მიაყენა საქართველოს ირაკლი ოქრუაშვილმა, მაგრამ მინდა გითხრათ, რომ მან გუშინ ღამით დარეკა, ტელეფონში ტიროდა და ითხოვდა რეზერვისტად ჩამოსვლას. 

მე ყველანაირ წყენას დავივიწყებ, თუ საქმე საქართველოს და მის სახელმწიფოებრიობას შეეხება. 

საქართველოში, საბოლოოდ, პატრიოტიზმი არის ყველა ადამიანში, როგორი თვისებებითაც არ უნდა იყოს ის დაჯილდოებული, რადგან ჩვენ პატარა ერი ვართ. 

მინდა მადლობა ვუთხრა საპარალამენტო ოპოზიციას, მათ შორის, პაატა დავითაიას! 

ზუგდიდში გვითხრეს, რომ აფხაზეთის მიმართულებიდან ზუგდიდის დასაკავებლად მომავალი ტანკების კოლონის გამოჩენისთანავე, პაატამ სამხედრო ფორმა ჩაიცვა და მითხრა: ”თუ შეიძლება წადით, აქაურობას გაერიდეთ, მე კი ჩემს მეგობრებთან ერთად, იარაღით ხელში დავიცავთ ამ ქალაქსაც და მთელ საქართველოს. ჩემო ძვირფასებო! დღეს, როგორც არასდროს, არის პატიების გაერთიანების და ერთიანობის დემონსტრირების დრო,ჩვენ ყველამ ერთმანეთს ხელი უნდა გავუწოდოთ. 

დღეს როგორც არსდროს საქრთველოს ფეხზე დადგომის დროა.

ამ დღეებში უზარმაზარი დარტყმა მივიღეთ - ხალხი დაგვეღუპა, მაგრამ ერი არ არის დაღუპული. თუმცა ყველაფერი, რაც არ კლავს ერს, აძლიერებს მას. ამ დარტყმის შედეგად, ჩვენ ორმაგად გავძლიერდებით და უფრო მყარად დავდგებით. 

ჩემო ძვირფასებო, მინდა მადლობა გადავუხადო მსოფლიო თანამეგობრობას. 

დღეს დილით გორში საერთაშორისო კონვენციებით აკრძალული ბომბით ჰოლანდიელი ჟურნალისტი მოკლეს, რომელსაც სურდა სიმართლე ეთქვა იმის თაობაზე, თუ რა ხდება საქართველოში. 

როდესაც ბიჭები ცხინვალიდან გამოგვყავდა, მე წინა პოზიციებზე ვიყავი. ამ დროს ჩემთან მოვიდა რუსი ჟურნალისტი, რომელმაც ცხინვალში შეშვება მთხოვა. ჩვენმა ბიჭებმა გააფრთხილეს, რომ იქ მისი თანამემამულეები ისროდნენ, მაგრამ რისკის ფასად შევიდა და ნახევარ საათში რუსეთის მხრიდან ჩამდგარმა სნაიპერებმა მოკლეს. 

მინდა მისი და სხვა დაღუპული ჟურნალისტების, ასევე დაღუპული ექიმების ოჯახის წევრებს სამძიმარი გამოვუცხადო. 

ყველამ უნდა იცოდეს, რომ დაღუპულ ჟურნალისტებს ქართველი ერი არასდროს არ დაივიწყებს. არ დაივიწყებს იმას, რომ მათ სიმართლის თქმა სურდათ. 

1956 წელს ბუდაპეშტის მოვლენები არ შუქდებოდა, 1968 წელს პრაღიდან ძალიან მწირი ინფორმაცია გადიოდა, 1979 წელს ავღანეთში ჯერ კიდევ არ არსებოდა პირდაპირი ეთერი. ახლა მთელმა მსოფლიომ პირდაპირ ეთერში იხილა საქართველოს ტრაგედია, მსოფლიო მართლწესრიგი არასოდეს აღარ იქნება ისეთივე, როგორც იმ წლებში იყო. 

მინდა მადლობა ვუთხრა, ყველა საქართველოს ეთნიკური ჯგუფის წარმომადგენლებს. 

ხალხო, საქართველო გეკუთვნით თქვენ ყველას, საქართველო გეკუთვნით ოსებს, აფხაზებს, ქართველებს; საქართევლო ეკუთვნის საქართველოში მცხოვრებ სომხებს, აზერბაიჯანელებს, რუსებს, უკრაინელებს. 

ჩვენ არც ერთი ერის, მათ შორის არც რუსი ერის წინააღმდეგ არ ვართ განწყობილი. 

მე კარგად ვიცი რა არის რუსეთი პუტინის გარეშე. 

რუსეთი მხოლოდ პუტინი არ არის. თუმცა, დღეს რუსული პოლიტიკა მთლიანად პუტინია. 

მომავალში ჩვენ აუცილებლად დავიბრუნებთ ერთმანეთს, რადგან არ შეიძლება განდიდების მანიით შეპყრობილმა ერთმა ადამიანმა დაასამაროს ის, რაც საუკუნეების განმავლობაში შენდებოდა. 

დღეს საქართველო თავისუფალია, როგორც არასდროს.

დღეს საქართველო ამაყი და ღირსეულია, როგორც არასდროს, თუმცა დიდად დაზარალდა. 

მინდა ვუთხრა მთელ მსოფლიოს, დაე, გვბომბონ; დაე, გვანადგურონ; დაე, შემოგვიტიონ; დაე, კიდევ ორი ათასი ტანკი შემოიყვანონ; დაე, გვემუქრებოდენ ერთი რამ ჩემთვის დღესავით ნათელია - საქართევლო აღარასდროს დაიჩოქებს, საქართველო აღარასდროს დანებდება. 

ჩვენი თავისუფლება ჩვენვე გვეკუთვნის. 

მინდა გაგაცნოთ ჩვენი გადაწყვეტილებები. 

პარლამენტის წევრებთან კონსულტაციის შედეგად, პარლამენტის თავმჟდომარესთან ერთად მივიღეთ გადაწყვეტილება, რომ ვტოვებთ დამოუკიდებელ სახელმწიფოთა თანამეგობრობას. 

ჩვენ საბოლოოდ ვემშვიდობებით საბჭოთა კავშირს, საბჭოთა კავშირი აქ ვეღარასდროს დაბრუნდება! 

ჩვენ მოვუწოდებთ უკრაინას და დამოუკიდებელ სახელმწიფოთა თანამეგობრობის წევრ სხვა ქვეყნებს დატოვონ ის გაერთიანება, რომელსაც ყველას დაუკითხავად მართავს რუსეთი. 

ჩვენ მივიღეთ გადაწყვეტილება, რომ აფხაზეთში რუსეთის სამშვიდობო მისიის დენონსაციასთან ერთად, აფხაზეთსა და სამხრეთ ოსეთში მყოფი რუსეთის ჯარი გამოვაცხადოთ საოკუპაციო ჯარად, ხოლო აფხაზეთი და სამხრეთ ოსეთი ოკუპირებულ ტერიტორიად. ამის შესახებ მე განვუცხადე ამერიკის პრეზიდენტს და მსოფლიოს სხვა ლიდერებს. და ვიდრე საქართველოს მიწაზე ერთი ოკუპანტი მაინც იქნება, ვერც ერთი ქართველი ვერ მოისვენებს და არც ოკუპანტს მოასვენებს. 

ამ მიწას ვერავინ ვეღარასდროს დაიპყრობს ადვილად. 

ჩემო მეგობრებო, ჩემო ძვირფასებო, ჩემო განუმეორებელო ქართველო ხალხო! 

თქვენ მთელს მსოფლიოს აჩვენეთ რას ნიშნავს მრავალეთნიკური ქართული ერთიანობა, რას ნიშნავს თავისუფლება, რას ნიშნავს თავისუფლებისათვის ბრძოლა და მომავლისთვის ერთად დგომა.

ჩვენი ძალა ერთობაშია! 

თქვენ იცით, რომ გვემუქრებოდნენ და ჭორებიც ვრცელდებოდა იმის თაობაზე, რომ თბილისს დაბომბავდენ, მაგრამ, ამის მიუხედავად, ხედავთ იმდენი ხალხი მოვიდა, რამდენიც არასდროს შეკრებილა რუსთაველზე. 

ქართული არმია ათჯერ უფრო ნაკლებია, ვიდრე აქ შეკრებილთა რაოდენობა. 

ჩემო ძვირფასებო, თქვენ ხართ ყველაზე უშიშარი არმია მსოფლიოში. ასეთ არმიას კი ვერც 58-ე არმია დაამარცხებს და ვერც ფსკოვის დივიზია. 

ჩვენთან გადმოისროლეს იგივე სამხედრო ნაწილები, რომლებმაც აიღეს ბუდაპეშტი 1956 წელს, ფსკოვის დივიზია... 

ჩვენთან შემოიყვანეს იგივე ტანკები, რომლებიც პრაღაში შეიყვანეს 1968 წელს. 

ჩვენთან შემოიყვანეს ის მფრინავები, რომლებიც ავღანეთს ბომბავდნენ. 

ავღანეთში დღეს რუსული ტანკების მხოლოდ ნარჩენებია, ისევე როგორც - გორის გზაზე.

როგორც ვერ დაამარცხეს ჩეხოსლოვაკია და უნგრეთი, ისე ვერ დაგვამარცხებენ ჩვენ.

ჩვენ ვიქნებით თავისუფალი, როგორც ზემოთ ჩამოთვლილი ყველა ერი, რომლებმაც მოიპოვეს თავისუფლება. ჩვენ მივაღწევთ დიდ წარმატებას და ვიქნებით ძალიან ძლიერნი.

თბილისში დღეს ევროპიდან ჩამოდის 5 ქვეყნის მეთაური, ასევე მეექვსე - საფრანგეთის პრეზიდენტი, ევროკავშირის პრეზიდენტი ნიკოლა სარკოზი. 

მინდა დიდი მადლობა ვუთხრა ლიტვის საგარეო საქმეთა მინისტრს პიატრას ვაიტკეუნასს. იგი პირველივე დღეს ჩამოვიდა თბილისში და თქვა: ”დამაყენეთ აეროპორტში, დამაყენეთ ხიდებზე, მოიყვანეთ ტელევიზიები და ყველამ გადაიღოს, რომ ევროკავშირის სახელმწიფო საგარეო საქმეთა მინისტრი დგას აქ და თუნდაც დაბომბონ, იცოდნენ, მე აქ ვდგავარ.

ხალხო, ეს არასდროს არ უნდა დაგვავიწყდეს.

ჩვენ არასდროს არ უნდა დაგვავიწყდეს ის, რომ იმ პრეზიდენტებმა რომლებიც დღეს აქ ჩამოდიან თქვეს: ჩვენ ჩამოვდივართ იმისთვის, რომ თბილისზე მზადდება შეტევა; ჩვენ ჩამოვდივართ იმისთვის, რომ თუ ტანკებით შემოხვალთ, იცოდეთ, რომ აქ არა მარტო ქართველი ხალხი, არამედ მსოფლიოს წამყვანი სახელმწიფოების ექვსი პრეზიდენტი დაგხვდებათ”.

8 საათზე ეს ხალხი იქნება აქ, მე მინდა გთხოვოთ, რომ დახვდეთ და ერთად მივესალმოთ მათ. 4 წელია არ მომიწოდებია თქვენთვის მიტინგებზე მოსვლისკენ, მაგრამ დღეს ეს ძალზე მნიშვნელოვანია. დიდი მადლობა რომ ასე გამოეხმაურეთ ამ მოწოდებას. 

ახლა გთხოვთ, ყველა ერთად წავიდეთ სამებაში, რათა ვილოცოთ მის უწმინდესობასთან ერთად, მოვიხსენიოთ დაღუპულთა სულები და ვილოცოთ მშვიდობისათვის საქართველოში. 

ბრძოლა გრძელდება ჩემო ძვირფასებო! 

თავისუფლება და საქართევლო ერთად გაიმარჯვებს! 



საქართველოს პრეზიდენტის 
ადმინისტრაციის პრესსამსახური

საქართველოს პრეზიდენტის მიხეილ სააკაშვილის მიმართვა თანამემამულეებისადმი 

მოგესალმებით! 

როგორც იცით, ხვალ ბრიუსელში ევროკაშირის სახელმწიფო მეთაურთა საგანგებო საბჭოს სხდომა გაიმართება. 

მართალი გითხრათ, არც კი მახსოვს ევროკავშირის ლიდერებმა ბოლოს როდის გამოიყენეს ეს ძალიან განსაკუთრებული ღონისძიება, რუსეთის მიერ თავის აგრესიის და საქართველოს ანექციის დაკანონების შედეგების განსახილველად. 

ჩვენ კარგად ადვინახეთ, რომ რუსეთის მიერ განხორციელებული აგრესიას - საქართველოს ჩამოშლის, დაპყრობის ან როგორც მინიმუმ მისი ტერიტორიების დიდი ნაწილის მიტაცების მცდელობას ევროპული ისტორიის მორიგ ეპიზოდად გაასაღებდა, მას იმედი ჰქონდა, რომ მსოფლიო თავიდან ვერ მიხვდებოდა რაში იყო საქმე და ამ ყველაფერს 

ეს ყველაფერი წარმოუდგენლად წარუმატებელი აღმოჩნდა. 

ვფიქრობ, რომ დღეს რუსეთი უფრო იზოლირებულია, ვიდრე საბჭოთა კავშირი თავის არჩებობის განმავლობაში ოდესმე იყო. 

ვფიქრობ, რომ ის ქვეყნები, რომლებიც მათ თავიანთ ტრადიციულ მოკავშირეებად მიაჩნდათ, ამ ქვეყნებში საზოგადოებრივი აზრი წარმოუდგენლად შეცვლილია. 

მე ვერ წარმომედგინა, რომ მაგალითად გერმანიის, საფრანგეთის საზოგადოებრივი აზრის ასეთი დიდი მხარდაჭერა გვექნებოდა. ვერასოდეს წარმომედგინა, რომ ამერიკის შიდა პოლიტიკისათვის საქართველოს თავისუფლების საკითხი ამხელა თემა გახდებოდა. 

ასეთი რამ ამერიკის ისტორიაში ძალიან ცოტა ქვეყნების მიმართ იშვიათად მომხდარა. 

მე ვერასოდეს ვერ წარმომედგინა, რომ ასე ერთხმად იქნებოდა ხმა ამაღლებული ამ აგრესიის დაგმობის, საქართველსოს მხარდაჭერისათვის არა მხოლოდ პოლიტიკოსებში, არამედ ჩვეულებრივ საზოგადოებაში. 

ჩვენ ხომ დემოკრატიულ სამყაროში ვცხოვრობთ და ძირითადად დემოკრატიულ სამყაროში ხალხის განწყობა გრდელვადიანად მნიშვნელოვანია, ვიდრე ნებისმიერი პოლიტიკოსის განცხადება. პოლიტიკოსები იცვლებიან, მაგრამ ხალხს უნდა დაამახსოვრდეს რა ტიპის ფენომენთან აქვთ მათ საქამე. 

ჩვენი სიძლიერისა და გადარჩენის, სახელმწიფოებრივი შენარჩუნების ჩვენი მომავალი ტერიტორიული მთლიანობის მშვიდობიანად აღდგენის საწინდარი, ჩვენი მრავალეთინიკური ხალხის ერთიანობაა. 

ამიტომ ხვალ, ჩვენი საზოგადოების ერთმა ნაწილმა მთელი მსოფლოს დასანახად დაგეგმა დიდი აქცია. 

ხვალ მთელი მსოფლიო შეხედავს თბილისსა და საქართველოს სხვა ქალაქებს, შემოგვხედავენ რამდენად ხელჩაკიდებულნი და ერთიანნი ვართ, რამდენად ვუმაგრებთ ზურგს ერთმანეთს და რამდენად ვმოძრაობთ წინ. 

ბოლო კვირების განმავლობაში სვავებივით გვიტრიალებდნენ ის ადამიანები, ვისაც საერთოდ არ მოსწონს ის, რომ საქართველო ასე კარგად გამოიყურება და მთავარი კითხვა რაც მათი მხრიდან ისმის არის ეს - კი, მაგრამ, თქვენში ხომ არ არის ერთიანობა? თქვენში ეხლა ხომ ნამდვილად მოხდება დაპირისპირება? ეხლა ხომ ნამდვილად მოხდება განხეთქილება? ეხლა ხომ ნამდვილად მიაღწევს რუსეთი იმას, რაც მათ უნდათ -მთავრობა წავა, საქართველო ჩამოიშლება, აგრესიის შედეგები დაკანონდება და რუსეთი მიაღწევს საწადელს. 

მე ეს მესმოდა როგორც არაკეთილმოსურნეთა მხრიდან, ასევე ჩვენი შეწუხებული კეთილმოსურნეთა მხრიდანაც. 

პირველი დიდი დარტყმა მათთვის აგრესიის პირევლივე დღეებში ჩვენი დიდი მიტინგი იყო.

მე არ ვეთანხმები იმ ხალხის აზრს, როცა ისინი ამბობდნენ, რომ როცა საქართველოს ბომბავდნენ ჩვენ მიტინგი არ უნდა გაგვემართა. 

ყველა ადამიანმა, ვინც მივიდა მიტინგზე, რა თქმა უნდა გარისკა. 

ეს იყო სამოქალაქო გმირობის გამოვლინება. 

ეს მიტინგი მსოფლიოს ყველა ტელეარხით გადაიცემოდა. 

ამ მიტინგმა მთელ მსოფთლოს დაანახა, რომ ეს არის წმინდა გიორგის ბრძოლა დიდი უსამართლო იმპერატორისა და ძალის წინააღმდეგ.

ჩვენ შეგვიძლია, რომ ხვალაც ყველამ ერთად დავანახოთ ჩვენს მომავალ თაობებს და მთელ დემოკრატიულ, ცივილიზებულ სამყაროს, რომელიც გამონაკლისების გარეშე, ყოყმანისა და ორაზროვნების გარეშე საქართველოს დაუდგა გვერდით. 

რა იქნება ხვალ ბრიუსელში, მე ზუსტად არ ვიცი, მაგრამ ვიცი ის, რომ ეს არის დიდი პროცესის დასაწყისი. 

ეს პროცესი იქნება რთული. 

პროცესი საქართველოს საბოლოო გათავისუფლებისაკენ დაიძრა. 

დაიძრა პროცესი საქართველოს ნამდვილი ევროპული ინტეგრაციისაკენ. დაიძრა პროცესი რეგიონში აგრესიული ძალების საბოლოოდ განეიტრალების, მხილების. 

ეს არ იქნება მარტივი პროცესი, მაგრამ მთავარი , რომ ეს პროცესი დაიძრა. 

ჩვენი არცთუ ისე მრავალრიცხოვანი ერის ძალა არის არა ტანკების მრავალრიცხოვნებაში, არამედ ჩვენი, ჩვენი ჯარისკაცებისა და საზოგადოების გამბედაობასა და ერთობაშია. 

ხვალ არის მომენტი, რომ ჩვენი ერთობა კიდევ ერთხელ დავანახოთ მთელ მსოფლიოს. 

მე ევროკავშირის სამიტიდან მოველი იმას, რომ ევროპა არ დაიხევს უკან, ამ ბინძური უცერემონიო და თავზეხელაღებული აგრესიისა და ოკუპაციის დაკანონების წინაშე. 

მე მოველი იმას, რომ ევროპა დაუჭერს მხარს ჩვენი ქვეყნის ტერიტორიულ მთლიანობას და იტყვის, რომ არასოდეს არ აღიარებს ამ უკანონობის შედეგებს. 

ეს ძალიან მნიშვნელოვანია, იმიტომ რომ ქართველები ამას ვერასოდეს შეეგუებიან. 

მე მოველი იმას, რომ თავისუფლების მხარდასაჭერი დიდი მოძრაობა დაიწყება. 

მოველი იმას, რომ დაიწყება დიდი მოძრაობა ამ ბოროტების გასანეიტრალებლად, მის შესავიწროვებლად და იმ ხალხისათვის პასუხის გასაცემად, ვინც ეს ჩაიდინა. 

ჩვენ მოველით ევროპისაგან იმას, რასაც მე ყოველთვის ვოცნებობდი - 

ბოროტებისა და სიკეთის ბრძოლაში ძალა სიკეთის მხარეს უნდა იყოს, არა მხოლოდ თვითონ იყოს სიკეთის განსახიერება, არამედ დაიცვას სიკეთე და შეებრძოლოს ბოროტებას, დაიცვას თავისი ფუნდამენტური ფასეულობები და პატარა და დიდი ერის თავისუფლება და მომავალი.

დაიცვას ის, რისთვისაც ყველაზე მეტად გვიყვარს ევროპა და თავს ევროპულ ერად მივიჩნევთ.

დაიცვას ის, რის გამოც ჩვენ მივისწარაფით ევროპაში და ცივილიზებულ სამყაროში ინტეგრაციისაკენ. 

ჩვენ ამ ყველაფერს მოველით და მოველით იმას, რომ ამ გზავნილს საქართველოს სხვადასხვა ქალაქებიდან, სოფლებიდან, ტრასებიდან, მოედნებიდან გაუგზავნით ევროკავშირს, მსოფლიოს, კაცობრიობას და მთლიანად ჩვენს აწმყოსა და მომავალს. 

მომავალ შეხვედრამდე! 



საქართველოს პრეზიდენტის 
ადმინისტრაციის პრესსამსახური
	[image: image6.png]LIBIATNIICL 3IBNRIEAN

REPS  MBNONYTIRN NEGIRE:






	[image: image7.png]




	[image: image8.png]


/ 11 აგვისტო 2008 / 23:03

	

საქართველოს პრეზიდენტი: ”დემონსტრირება მოვახდინოთ იმის, რისიც ეშინია მტერს - ჩვენი ერთიანობის!” 
ჩვენ ახლა ვიმყოფებით ჩვენს ისტორიაში ჩვენი სახელმწიფოებრიობის წინააღმდეგ ერთ-ერთ ყველაზე დიდი საფრთხის წინაშე. 

საქართველოს ემუქრება განადგურება, საქართველოს დამოუკიდებლობას პირდაპირ დაემუქრნენ გაქრობით, ზუსტად ისევე როგორც მოხდა 1921 წელს. 

1921 წელს მაშინდელმა ბოლშევიკურმა რუსეთმა იმ პრეტექსტით, რომ ერთ-ერთი რეგიონის ეთნიკური უმცირესობების უფლებებს იცავდა, რომელსაც, თითქოს, განადგურებით ემუქრებოდა საქართველოს მთავრობა, შემოიყვანა ჯარები და აიღო თბილისი. 

დღეს რუსეთის ხელისუფლება ცდილობს საქართველოს დაბრუნებას 1921-ში. 

როდესაც რუსეთმა დაგვიპყრო ჩვენ შევინარჩუნეთ ფორმალური დამოუკიდებლობა სამი წლის გამავლობაში და შემდგომ კი ისიც გააგვიუქმა და მიგვიერთა, როგორც საბჭოთა ჯკავშირის ნაწილი. 

ყველა კარგად დაფიქრდეს, თბილისის ცენტრში ჩვენ გვაქვს ოკუპაციის მუზეუმი, სადაც ყველაფერი ძალიან კარგად და ზუსტად არის აღწერილი. 

რუსეთმა არ შეცვალა თავისი მოქმედებების სტილი. 

როდესაც რუსეთი თვლიდა, რომ იგივეს თავი არ ქონდა, 17 წელი მოგვცა დამოუკიდებლობა, მაგრამ როდესაც რუსეთმა ჩათვალა, რომ ცოტა გაძლიერდა, პირველი, ვისაც მიადგა იყო კავკასია და საქართველო. 

დღეს რუსეთს ძალა ერჩის და ცდილობს საბჭოთა კავშირი და მისი ისტორიული სივრცე აღადგინოს. 

საქართველო მთავარი დარტყმის ობიექტად მრავალი მიზეზის გამო აირჩია. 

რატომ სააქართველო? იმიტომ, რომ საქართველო აის ყველაზე წარმატებული ქვეყანაა პოსტსაბჭოთა სივრცეზე. 

მინდა შეგახსენოთ ყველას, რომ ჩვენთან ყველაზე დაბალია კორუფციის დონე მთელს პოსტსაბჭოთა კავშირის მასშტაბით და დსთ-ს სივრცეზე.

ჩვენთან არის ფუნქციონირებადი სახელმწიფო.

აი, ახლაც კი, როდესაც ყოველივე ეს ხდება, სახელმწიფო განაგრძობს ფუნქციონირებას. 

ჩვენ ყველაზე მეტად გვინდა თავისუფლების დემონსტრირება, რადგან ქართველის ბუნებაა იყოს თავისუფალი და არ დანებდეს უცხოელ დამპყრობელს.

ამით საქართველო განსაკუთრებული ღირსების მატარებელი ერია. 

იმ ხალხს, ვისი ტანკებიც ჩვენს ტერიტორიაზე დგას, ღირსება ყველაზე მეტად ეზიზღება მსოფლიოში და როცა სხვა ადამიანის ღირსებაა დემონსტრირებული, როცა მას მონურად არ ულოკავენ ჩექმის ძირს. 

დღეს რუსული ჩექმა ისევ დააბიჯებს ჩვენი ქვეყნის მრავალტანჯულ მიწაზე.

ამ დღეებში ჩვენ დაგვეღუპა ხალხი - შეიარაღებული ძალების ათეულობით მებრძოლი და ათეულობით მშვიდობიანი მცხოვრები. 

ჩვენ გვყავს დევნილები, რადგან ბრძოლის არეებიდან გამოვიდა ხალხი.

მე გაძლევთ განკარგულებას ამ დევნილებთან დაკავშირებით: ერთი დევნილი არ იყოს დაუპურებული, ყველა სკოლა, ყველა სახელმწიფო დაწესებულება გაუხსენით. 

ჩვენ აღარ ვართ 1993 წლის საქართველო, ჩვენ შეგვწევს ძალა რომ ყველა ამ ადამიანს ვუმკურნალოთ, ვუშველოთ, მოვუაროთ, მოვეპყროთ ადამიანურად და შემდეგ დავაბრუნოთ სახლებში. 

ამ ხალხმა დიდი გაჭირვება და სიმწარე ნახა ბოლო დღეების განმავლობაში, მაგრამ მინდა დღეს დავუბრუნდე ჩემო თანამემამულეებო, მთავარ საკითხს. 

რა არის დღეს საქართველოს მოწინააღმდეგის მთავარ ამოცანა? 

დღეს საქართველოს მოწინააღმდეგის მთავარი ამოცანაა, საქართველომ აღარ გააგრძელოს არსებობა როგორც თავისუფალმა, დემოკრატიულმა და წარმატებულმა ქვეყანამ. 

მისი მთავარი ამოცანა არის ის, რომ საქართველომ აღარ გააგრძელოს არსებობა როგორც სახელმწიფომ და ქვეყანამ, არამედ იყოს რაღაც ახალი სივრცე - იმპერიული სივრცის შემადგენელი ნაწილი შემდგომი ასწლეულების განმავლობაში.

1921 წელს ჩვენ დაგვიპყრეს და 70 წელი ვიყავით ტალახში, მართალი გითხრათ, მაშინ, როდესაც დამოუკიდებლობისათვის ვიბრძოდით ვერასდროს ვერ წარმოვიდგენდი, რომ სულ რაღაც მცირე ხანში ისევ დაგვიპირებდნენ დამონებას; ვერასდროს წარმოვიდგენდი, რომ მოწინააღმდეგე მოადგებოდა საქართველოს შუაგულს და გადაჭრიდა საქართველოს მომარაგების მთავარ ხაზებს.

ჩვენ ვმუშაობთ მთელ საერთაშორისო თანამეგობრობასთან, მაგრამ მინდა პირდაპირ გითხრათ ჯერჯერობით მათაგან ვიღებთ მხოლოდ სიტყვებს, დაპირებებს, მორალურ მხარდაჭერას, ვიწყებთ ჰუმანიტარული ტვირთის მიღებას, მაგრამ ჩვენ გვინდა ბევრად უფრო მეტი - შეაჩერონ აბსოლუტურად თავაშვებული, თავზეხელაღებული, გაბრუებული ბარბაროსი აგრესორი, რომელიც საქართველოს მიწა-წყალზე შემოვიდა. 

როგორც 1921 წელს არ გააჩერეს ის, ისე არ, ან ვერ გააჩერეს 2008 წელს.

რა არის დღეს ამ აგრესორის მთავარი მიზანი? ამ აგრესორის მთავარი მიზანია მოახდინოს საქართველოს ეკონომიკური პარალიზება.

საქართველოს გზებზე მოძრაობა შეფერხებულია, თუმცა გადაადგილება არც ომის დროს არ შემწყდარა და არც ახლა.

აგრესორის მიზანია საქართველოში და, განსაკუთრებით, დედაქალაქში სამოქალაქო დაპირისპირება, პანიკა და ქაოსი გამოიწვიოს, დაგვაბრუნოს 90-იან წლებში და ამის შედეგად, ქართული სახელმწიფო მარტივ მამრავლებად დაშალოს. 

მან მშვენივრად იცის, რომ საქართველოს ძალიან კარგი საერთაშორისო პოზოციები აქვს, თუმცა ეს არ აღმოჩნდა საკმარისი ამ ბარბაროსული აგრესიის წინააღმდეგ. აზრი კი მობილიზებულია ხალხში მაგრამ კონკრეტული ქმედებების განსახორციელებლად, მაგრამ მისი მთავარი ამოცანა არის საქართველო დაიშალოს და მაშინ, პრაქტიკულად, ბოლო დაბრკოლება მოიხსნება საქართველოს ოფიციალურად ნაწილ-ნაწილ მისათვისებლად.

ჩემო თანამემამულეებო! 

მინდა შეგახსენოთ ეს არის ერთ-ერთი ყველაზე მძიმე მომენტი ჩვენი ქვეყნის ისტორიაში, მაგრამ საქართველოს თავისუფლებისათვის ერთიანობისათვის, იდენტურობის შენარჩუნებისა და დამპყრობლების წინააღმდეგ ბრძოლის 2000 წლიანი გამოცდილება აქვს.

საქართველო არის მარადიული ცნება. 

ჩემთვის საქართველო არის ბევრად მეტი ვიდრე ერთი პრეზიდენტი, ერთი მთავრობა, ერთი თაობა, საქართველო მარადიულია, ეს არის ქვეყანა, რომელიც ბევრად მეტია ვიდრე თითოეული ჩვენგანი. 

დღეს ჩვენი მარადიული საქართველო ისევ მძიმე მდგომარეობაში დააყენა დაუნდობელმა მძვინვარე ძალამ. 

დღეს საქართველოს ძალიან მნიშვნელონვანი ნაწილი არის ოკუპირებული. 

მინდა გთხოვოთ, ნუ განვახორციელებთ მტრის მთავარ გეგმას, არ დავუშვათ არეულობა და ქაოსი, არ დავუშვათ პოლიტიკური დაპირისპირება და ერთმანეთთან ანგარიშსწორება. 

ამ დღეებში წყდება ჩვენი ბედი - ან შევინარჩუნებთ სახელმწიფოებრიობას ან გავქრებით, როგორც თანამედროვე სახელმწიფო მსოფლიო რუკაზე. 

ნურავინ ნუ აჰყვება ცდუნებას თავის სასარგებლოდ გამოიყენოს დღევანდელი მდგომარეობა.

თუ საქმე ისე წავიდა როგორც რუსეთს უნდა, საქართველოში მოგებული არავინ არ დარჩება, საქრთველო უბრალოდ აღარ იარსებებს და მაშინ გასაყოფიც აღარაფერი გვექნება - ჩვენ აღარ ვიქნებით სახელმწიფო. 

საქართველოს ისტორიის ამ ურთულეს პერიოდში უნდა გადავარჩინოთ ჩვენი სამშობლო და მომავალ თაობებს დავუტოვოთ ამაყი ქართული სახელმწიფო. 

ამიტომ, მსურს ყველამ ერთად ვუთხრათ კარზე მომდგარ მტერს - ჩვენ არასდროს დაგნებდებით, არასდროს დავიჩოქებთ, არასდროს არ ვიტყვით უარს თავისუფლებასა და ნათელ მომავალზე. 

დაჩოქილ მდგომარეობაში უკვე ვიყავით და აღარ დავუშვებთ ვინმემ ისევ დაგვამციროს, გაგვაუბედუროს და ტალახში ამოგვსვაროს.

ვარდების რევოლუციის შემდეგ, ბოლო წლების განმავლობაში საქართველო ფეხზე წამოდგა, მაგრამ ისევ დაგვიპირეს დამონება, რადგან ამ რეგიონში გავხდით ყველაზე თავისუფალი, დემოკრატიული, წარმატებული ქვეყანა, რომლის ხალხში ისევ გაიღვიძა სიამაყემ, ღირსების გრძნობამ.

ეს მათთვის სრულიად მიუღებელია და მხოლოდ მონურ მორჩილებაში, მათ დაქვემდებარებაში მყოფი საქართველო და მომსახურე პერსონალად ქცეული მრავალეთნიკური ქართველი ერი უნდათ, რომელსაც არ ექნება არც თავისუფლებისმოყვარეობის, არც სახელმწიფოებრიობის და არც ღირსების გრძნობა.

ჩემო დებო და ძმებო!

მას შემდეგ, რაც ჩვენს შეიარაღებულ ძალებს ხელახლა დავაჯგუფებთ, ჩვენ, საქართველოს მთავრობა მათთან ერთად დავიცავთ და გავაგრძელებთ საქართველოსთვის ბრძოლას.

ამავე დროს, მსურს თითოეულ თქვენგანს ვთხოვო, ყველამ ვიკისროთ პასუხისმგებლობა, ნუ დავიღუპავთ თავს და ნუ დავღუპავთ ჩვენს შვილებს.

უახლოესი კვირებისა და დღეების განმავლობაში ერთ მუშტად შევიკრათ და საერთაშორისო თანამეგობრობასთან ერთად გავარღვიოთ ის ბლოკადა, რომელშიც მოაქციეს ჩვენი ქვეყანა.

დღეს საქართველო არის ბლოკირებული ზღვიდან, მისი ერთი რეგიონი გათიშულია მეორისგან, დღეს საქართველოს უპირებენ წელში გაწყვეტას და თავის მოგლეჯვას.

ამიტომ, სახელმწიფო აპარატმა, როგორც არასდროს ოგანიზებულად უნდა იმუშაოს, რადგან თუ სახელმწიფო აპარატი დაიშალა საქართველოც დაიშლება.

ამიტომ, შეიარაღებულმა ძალებმა უნდა იბრძოლონ ბოლო წუთამდე, რადგან როგორც კი ისინი ვეღარ გაწევენ წინააღმდეგობას, საქართველო დაიშლება.

თუმცა უმთავრესია ის, რომ ხალხი არ გატყდეს, თქვენი სულისკვეთება არ შესუსტდეს, რადგან თუ ერთი საზოგადოების მცირე ნაწილი მაინც გატყდა, საქართველო დაიშლება.

ამ შემთხვევაში აღარ გვექნება არც ხვალინდელი დღე და არც მომავალი.

მინდა, რომ მთელ მსოფლიოს დავანახოთ, რომ ჩვენ ამ აგრესიის წინაშე, როგორც არ უნდა ვკამათობდეთ და როგორც არ უნდა არ მოგვწონდეს ერთმანეთი აბსოლუტურად ერთიანი ვართ. 

მას შემდეგ, რაც პრეზიდენტად ამირჩიეს, არასდროს არ მომიწოდებია თქვენთვის მიტინგზე გამოსვლა. 

დღეს +კი გთხოვთ, რომ ხვალ, დღის სამ საათზე ყველა შევიკრიბოთ საქართველოს პარლამენტის წინ და დავანახოთ ჩვენს მტერს, რომ საქართველო ერთიანია, საქართველო არ დაიჩოქებს და საქართველო არასდროს დანებდება.

ჩვენ არ დავნებდებით ბარბაროსებს, ჩვენ არ დავნებდებით მოძალადეებს, ჩვენ არ დავნებდებით უზნეო ცინიკურ მატყუარა ხალხს. 

ჩვენ არ დავნებდებით იმ ხალხს, ვინც ბოლო ორი საუკუნის განმავლობაში პერმანენტულად გვამცირებდა და განგვიხილავდა ხელის მოსამსახურეებად.

ჩვენ ვართ თანამედროვე, ევროპული, დემოკრატიული, თავისუფლებისმოყვარე, მრავალათასწლიანი ერი.

ჩვენ ყოველთვის ვიყავით და დღესაც ვართ გმირების ერი.

გმირი და თავისუფალი ერი კი არასდროს არ გადაიქცევა მონად და ხელის მოსამსახურედ.

მინდა შემოგვხედოს აგრესორმა თვალებში და მინდა ვუთხრა მას: თქვენ გყავთ ათასობით ტანკი, თქვენ გაქვთ უამრავი თქვითმფრინავი და ტყვია-წამალი, რომლებიც დღისით და ღამით ატერორებენ ჩემს ქვეყანას, თქვენ გაქვთ ნავთობი და გაზი და შეგიძლიათ ამით აშანტჟოთ მთელი მსოფლიო, მაგრამ თქვენ არ გაქვთ მთავარი რამ - არ იცით სხვა ადამიანის თავისუფლების ფასი, რადგან თავად არ ხართ თავისუფლებისმოყვარე. 

იმ ხალხმა, რომელმაც აგრესია წამოიწყო, არც თავისუფლების ფასი იცის და არც ღირსება აქვს.

მინდა ქალმა და კაცმა, დიდმა და პატარამ, ოპოზიციამ და მთავრობამ - მთელმა ქართველმა ერმა, რომელსაც, ყოველგვარი გადაჭარბების გარეშე, მსოფლიო უყურებს, ხვალ იმის დემონსტრირება მოახდინოს, რისიც ყველაზე მეტად ეშინია ჩვენს მტერს - ჩვენი ერთიანობის.

თუ ამას მოვახერხებთ, ძალიან გაჭირდება მტრის გეგმების შემდგომი განხორციელება. 

მინდა გვესმოდეს, დღეს გადამწყვეტი მომენტია იმისათვის, რომ საქართველო შედგეს და საქართველო წინ წავიდეს. 

წინა წლებში ჩვენ მივიღეთ ძალზე მწარე გამოცდილება და ბევრი უბედურება ვნახეთ.

თუკი შევინარჩუნებთ ერთობას, ამ ქვეყანას ძალიან სწრაფად დავაყენებთ ფეხზე, მაგრამ თუ არა, თუკი ახლა დავიშლებით, წყვდიადსა და უკუნში დავბრუნდებით.

მაშინ კი მსოფლიოში არავის აღარ დააინტერესებს ჩვენი ბედი.

ჩვენი ქვეყნისთვის, თითოეული ჩვენგანისთვის, ჩვენი შვილებისა და შვილთაშვილების მომავლისთვის არჩევანის გაკეთება მოგვიწევს.

ღმერთი იყოს ჩვენი მფარველი!

დავდგეთ ერთად - ძალა ერთობაშია! 

	

საქართველოს პრეზიდენტის 
ადმინისტრაციის პრესსამსახური 

საქართველოს პრეზიდენტმა მიხეილ სააკაშვილმა ევროპელ ლიდერებთან ერთად საქართველოს პარლამენტის წინ შეკრებილ საზოგადოებას მიმართა 
საქართველოს პრეზიდენტი მიხეილ სააკაშვილი 
დღეს, დამპყრობელი ძალა მომდგარია საქართველოს დედაქალაქის კარს.

მათ ჰქონდათ იმედი, რომ დახვდებოდათ დაცლილი, წელში გატეხილი, განადგურებული თბილისი, რომელიც ისევე დაუწვებოდა მათ ტანკებს, როგორც ეს იყო ევროპის სხვადასხვა დედაქალაქში, როგორც ეს მოხდა ჩეჩნეთში, ამის ნაცვლად დახვდით თქვენ, ასობით ათასი ჩემი თანამემამულე, რომელიც მშვიდობიანად აღუდგა ძალადობას.

მას თქვენთან, ჩვენთან ერთად დახვდნენ ექვსი ევროპული სახელმწიფოს ლიდერები და მთავრობის მეთაურები. 

მინდა ვთქვა, რომ ეს ყველაზე დიდი უსიამოვნებაა, რაც მოწინააღმდეგეს შეეძლო ენახა. 

ევროკავშირის სახელით, ჩამოვიდა ევროკავშირის თავმჯდომარე, საფრანგეთის პრეზიდენტი ნიკოლა სარკოზი, ასევე ჩამოვიდა უკრაინის პრეზიდენტი ვიკტორ იუშჩენკო, ჩამოვიდნენ ევროკავშირის რამდენიმე ქვეყნის პრეზიდენტები.

ისინი ჩამოვიდნენ იმისათვის, რომ ვთქვათ: დღეს ამ ქვეყნების თავისუფლება, ბალტიისპირეთის ქვეყნების თავისუფლება წყდება თბილისში, პოლონეთის ხვალინდელი თავისუფლების საკითხი წყდება თბილისში, უკრაინის ხვალინდელი თავისუფლების საკითხი წყდება დღეს, საქართველოს თავისუფლების საკითხთან ერთად. 

დღეს ამერიკის პრეზიდენტობის ერთ-ერთმა მთავარმა კანდიდატმა ჯონ მაკკეინმა მთელი მსოფლიოს გასაგონად თქვა: ”ჩვენ, ყველა ამერიკელი ერთხმად ვუჭერთ მხარს საქართველოს! დღეს ჩვენ ყველანი ვართ ქართველები!”

ჩემო ძვირფასებო!

დღეს საფრანგეთის პრეზიდენტთან ნიკოლა სარკოზისთან მოლაპარაკებას ვაწარმოებთ იმ ხელშეკრულების თაობაზე, რომელიც ცეცხლის შეწყვეტას შეეხება. 

ჩვენი სტუმრები, არა მარტო წამყვანი სახელმწიფოს მეთაურები, არამედ ევროპარლამენტის წევრები, მსოფლიოს სხვადასხვა პარლამენტთა ლიდერები მაინც ჩამოვიდნენ მიუხედავად იმისა, რომ იყო ლაპარაკი მათთვის საქართველოში ჩამოსვლის საფრთხის შემცველობის თაობაზე და დადგნენ ჩვენთან ერთად. 

ბატონო პრეზიდენტო [ლიტვის პრეზიდენტი ვალდას ადამკუსი], მინდა მადლობა გითხრათ თქვენი საგარეო საქმეთა მინისტრის საქციელისთვის, მან თქვა: ”მე ჩამოვალ და დავდგები იქ, სადაც ბომბებს ყრიან, რათა მათ იცოდნენ, რომ ამ შენობაში დგას ევროკავშირის წევრი ქვეყნის საგარეო საქმეთა მინისტრი”. 

მსურს კიდევ ერთხელ მოგახსენოთ მადლობა იმისათვის, რომ ასეთი ხალხი გამოგვიგზავნეთ. 

მანამდე, ჩემი მეგობრის [უკრაინის პრეზიდენტ ვიკტორ იუშჩენკოს] დავალებით, გამოვიდა უკრაინის საგარეო საქმეთა მინისტრი.

აქ არის ესტონეთის პრეზიდენტი, მაგრამ ასევე მინდა ვთქვა, რომ ესტონეთიდან ასეულობით მოხალისე მოემართება, რათა ჩვენთან ერთად დადგეს ჩვენს დასაცავად. 

ეს არის ახალი ევროპა.

ამიტომ არის საქართველო ნამდვილი ევროპული ქვეყანა.

დღეს, როგორც ადრე, რუსული ტანკები შემოვიდა არა ზოგადად რაღაც ქვეყანაში, არა გაურკვეველ კავკასიურ ერთეულში, არამედ - ერთ-ერთ თავისუფალ ევროპულ ქვეყანაში. 

ევროპული ქვეყანა კი, რადაც არ უნდა დაუჯდეს, დაიცავს თავის უფლებას, დაიცავს თავის ღირსებას და დაიცავს საკუთარი საზღვრების მთლიანობას.

გაუმარჯოს საქართველოს!

პოლონეთის პრეზიდენტი ლეხ კაჩინსკი 
ჩვენ აქ ვართ იმისთვის, რომ სოლიდარობა გამოგიცხადოთ ლიტვის, პოლონეთის, ლატვიის, უკრაინის სახელით. 

ჩვენ ჩამოვედით იმისთვის, რომ ვიბრძოლოთ. 

ჩვენი ჩრდილოელი მეზობელი ფიქრობს, რომ უნდა დაიპყროს პატარა ქვეყნები. 

ჩვენ კი მას ვეუბნებით - არა! 

რუსეთი ფიქრობს, რომ ძველი დრო დაბრუნდება და მთავარი მიზანი ამ ქვეყნებში მისი დომინირებაა, მაგრამ ეს დრო დამთავრდა ერთხელ და სამუდამოდ!

ჩვენ გამოვლილი გვაქვს ეს პერიოდი და ყველამ კარგად ვიცით რას ნიშნავს ეს - ადამიანის სულიერად გატეხვა, უცხოური ენის დომინირება. დღეს ჩვენ ვართ ერთად და ერთად ვრეაგირებთ ყველაფერზე. 

ჩვენ აქ იმიტომ ვართ, რომ ქვეყნებმა ერთიანი აზრი გმოხატონ. 

როდესაც მათ გაიგეს, რომ პრეზიდენტები საქართველოში ჩამდიონდენენ, ყველას ეგონა, რომ შეგვაშინებდნენ, მაგრამ ჩვენ არაფრის არ გვეშინია. 

მინდა გითხრათ, რომ ცენტრალურ ევროპას ძლიერი პრეზიდენტები ჰყავთ, ყველა გაიგებს, რომ ჩვენი ძლიერი ხალხი ვართ. 

რუსეთმა საქართველოს შემდეგ, შეიძლება, სხვა ქვეყნებზეც განახორციელოს აგრესია, მათ შორის, პოლონეთზეც. 

ჩვენ საერთო ღირებულებები გვაქვს და ამიტომ, მთელი ევროპა ერთად უნდა იყოს. 

აქ ნატოს წევრი ოთხი ქვეყნის წარმომადგენელი ვართ, უკრაინაც მალე ჩაეწერება ჩვენს რიგებში. 

დღეს აქ დგას ნატოს წევრი სახწელმწიფოს 4 პრეზიდენტი, მალე 27 ქვეყანა უნდა იყოს ნატოს წევრი. 

ჩვენ გვჯერა, რომ ევროპა გაიგებს და მიხვდება, რომ თქვენ იცავთ თავისულების უფლებას,

ევროპა მიხვდება, რომ მას ინეტერესები ამ რეგიონშიც აქვს. ევროპა მიხვდება, რომ საქართველოს გარეშე რუსეთის იმპერია დაირღევვა. 

ეს არის ყველა ჩვენგანის ინეტერსი და სწორედ ამიტომ ვართ ჩვენ აქ!

უკრაინის პრეზიდენტი ვიკტორ იუშჩენკო 
ძვირფასო ქართველო ერო! 

ჩვენ დღეს რამდენიმე ათასი კილომეტრი ვიფრინეთ იმიტომ, რომ ძალიან გვინდოდა აქ, თქვენთან ერთად ყოფნა. 

ჩვენ ვიცოდით, რომ დღეს აქ უნდა ვყოფილიყავით. 

დღეს ჩვენ აქ ვართ იმის სათქმელად, რომ საქართველო ჩვენი მეგობარია, ხოლო ქართველები ჩვენი მეგობრები. 

დღეს საქართველოსთვის ამ ყველაზე მძიმე დროს, ვამაყობთ, რომ თქვენ თავისუფლებისა და დამოუკიდებლობის უფლება გაქვთ. ჩვენ გამოვიართეი ათასობით კილომეტრი, რათა ყველაზე ძლიერ ერს - ქართველებს, გამოვუცხადოთ სოლიდარობა. ჩვენი გული თქვენ გეკუთვნით. ჩვენო ძვირფასო ქართველო მეგობრებო, გაივლის დრო და ჩვენ ამ ისტორიის მძიმე დღეებს, რომელიც ძალიან გმირულად გაიარა ქართველმა ერმა შევაფასებთ - თავისუფლება ღირს იმისთვის, რომ მისთვის იბრძოლო. ჩვენ ყოველთვის უნდა გვახსოვდეს, რომ ქართველები თავისუფლების ღირსნი არიან. აქ იმისთვის ვართ, რათა დაგიდასტუროთ, რომ თქვენი სუვერენიტეტი, ტერიტორიული მთლიანობა არის ჩვენი ღირებულებები. თქვენ არასოდეს არ იქნებით მარტონი. მადლობა იმისთვის,რომ აქ უკრაინული დროშები გაქვთ. ეს იმის მთქმელია, რომ მილიონები ვართ. მინდა ჩემი გამოსვლა დავამთავრო სიტყვებით, საქართველო თავისუფალია და მუდამ იქნება თავისუფალი. გამარჯვება თითოეულ თქვენგანს! გაგიმარჯოთ თქვენ! გაუმარჯოს საქართველოს! 

ლიტვის პრეზიდენტი ვალდამ ადამკუსი 
"ჩემო ძვირფასო მეგობრებო! მე ჩამოვედი და თავისუფალი ლიტველი ხალხისგან მოკითხვას გითვლით თავისუფალ ქართველ ხალხს. თქვენ არ ხართ მარტონი. მოდით დავდგეთ ერთად, ვიყოთ ერთიანნი და გამარჯვება ჩვენს მხარე იქნება." 
ესტონეთის პრეზიდენტი ტომას ილვესი 
"ჩამოვედი ესტონეთიდან. დღეს, ყველას, ვისაც სწამს თავისუფლების და დემოკრატიის ამბობს, "მე ქართველი ვარ". თქვენთან იმიტომ ვართ, რომ ჩვენი სოლიდარობის დემონსტრირება მოვახდინოთ. თუ ვინმეს თავისუფლება და დემოკრატია იზღუდება, არ არის გამორიცხული ჩვენიც შეიზღუდოს. ევროპულ ქვეყნებს სწამთ დემოკრატიის, თუ თქვენ არ გჯერათ ამ ფასეულობების, თქვენ არ ხართ ევროპის წევრები. ჩვენ თქვენთან ვართ და გიჭერთ მხარს. ახლა მინდა მოგმართოთ იმ დევიზით, რომლითაც ესპანეთში 70 წლის წინ ებრძოდნენ ფაშისტებს - "ეს არ გაუვათ" .

ლატვიის პრემიერ-მინისტრი ევარს გოდმანის 

„ჩამოვედი ლატვიიდან და მსურს გითხრათ, რომ ყველა ლატვიელი თქვენს გვერდით დგას. ყველა ქვეყანას უდგება რთული და გადამყწვეტი დღეები. მინდა გითრათ, რომ სულ არ აქვს მნიშვნელობა, რა დიდი სამხედრო ძალა უპირისპირდება ადამიანებს, საბოლოოდ ადამიანები, ყოველთვის იმარჯვებენ. ყოველთვის, ნებისმიერ დროს ნებისმიერ ქვეყანაში“. 

იყავით ერთად, გაერთიანებულად და ჩვენც ყველანი - ლატვიელები ესტონელები ლიტველები პოლონელები ვიქნებით თქვენს გვერდით, ღმერთი იყოს თქვენი მფარველი! 

	

საქართველოს პრეზიდენტის 
ადმინისტრაციის პრესსამსახური 

საქართველოს პრეზიდენტის მიხეილ სააკაშვილის სატელევიზიო მიმართვა თანამემამულეებისადმი 
„ჩემო თანამემამულენო! 

ბოლო დღეების განმავლობაში საქართველომ უმძიმესი გამოცდა გადაიტანა. მთელი ქართული საზოგადოება რუსული ოკუპაციის წინააღმდეგ აგრძელებს ისტორიაში ერთ-ერთ ყველაზე ორგანიზებულ, ერთ-ერთ ყველაზე გმირულ და თავდადებულ წინააღმდეგობას, რომელსაც ჩვენს ისტორიაში პირველად მოყვა დანარჩენი მსოფლიოს აღფრთოვანება და დაფასება. ჩვენ დაგვესხნენ თავს. თავდასხმის მიზეზი, რა თქმა უნდა არ ყოფილა არც ცხინვალი და არც აფხაზეთი, თავდასხმის მიზანი იყო საქართველოს დამოუკიდებლობისთვის ბოლოს მოღება. მათი მიზანი იყო ქართველი ერის თავისუფალი სულის განადგურება, ქართველი ერის ფეხქვეშ გათელვა, საქართველოს მომავლის დასამარება და მთელი მსოფლიოსათვის ქართველების მაგალითზე ძალიან მწარე გაკვეთილის ჩატარება. ჩვენ მრავალდღიანი ინტერვენციის და ოკუპაციის შემდგომ ვითარებაში ვიმყოფებით. რუსული აგრესიისა და ოკუპაციის მთავარი მიზნები ჯერჯერობით მიუღწეველია. საქართველოს დედაქალაქი არ დაეცა, საქართველოს მთავრობა, განსხვავებით 1921 წლიდან, არ გაქცეულა, უფრო მეტიც, საქართველოს მთავრობის ყველა რგოლი ორგანიზებულად და მწყობყრად მუშაობს. ქართველი ხალხი არ გამოსულა და არ დაუმხია საკუთარი მთავრობა, არ მოუწყია პანიკა და აგრძელებს პასიური გმირული წინააღმდეგობის გაწევას მომხვდური, უცხო დამპყრობლის წინააღმდეგ. ჩემთან სხვადასხვა რეგიონების, ქალაქების მაცხოვრებლების ენით აუწერელი გმირობის შესახებ ასობით მაგალითი მოდის. ჩვენ ვართ ჩვენი დიდი გმირების შთამომავლები. ჩვენ ვართ ცოტნე დადიანის, ჭყონდიდელის, ცხრა ძმა ხერხეულიძის, სამასი არაგველის და ბევრი სხვა ქართველი გმირის შთამომავლები. ჩვენ ვიცით და წარმოუდგენლად ბევრი გენეტიკური გამოცდილება გვაქვს დაგროვილი როგორ დავხვდეთ ჩვენზე ათასგზით უფრო ძლიერ მტერს. საქართველო ყოველთვის იყო მრავალრიცხოვანი მტრების სამიზნე, მაგრამ საქართველო ყოველთვის ახერხებდა გაძლებას, გადარჩენას და ჩვენ გადავრჩებით ახლაც. მე მინდა ყველას წინაშე ქედი მოვიხადო და დიდი მადლობა გითხრათ. მთელი მსოფლიოს დასანახად თქვენმა ამ წარმოუდგენელმა თავშეკავებამ და ღირსების დემონსტრირებამ აღაფრთოვანა ყველა თავისუფლებიმოყვარე ადამიანი მსოფლიოში. დღეს ამერიკულ და ევროპულ პოლიტიკურ განხილვაში მთავარი თემა საქართველოს მოვლენებია და ამას ექნება გრძელვადიანი ეფექტი, რაც სულ სხვანაირად შეცვლის ჩვენი ქვეყნის ისტორიას. ჩვენ ეს არ გვსურდა და არ გვიხარია, მაგრამ ეს აღმოჩნდა ჩვენი მტრისთვის ძალიან მოულოდნელი და ძალიან უსიამოვნო სიურპრიზი. მე მინდა მივმართო რუსეთიდან შემოსულ საოკუპაციო ძალას და მის მესვეურებს - თქვენი შემოსვლა თავიდანვე იყო უკანონო და ყველა საერთაშორისო ნორმის ფეხქვეშ გათელვა. საქართველოში თქვენი ყოფნის გაგრძელება არის უაზრო, უთავბოლო. თქვენი აქ ყოფნის ყოველი დღე ძალიან დამაზიანებელია თქვენივე მომავალი პესრპექტივისათვის. თქვენ თქვენს მიზნებს ვერ მიაღწევთ, საქართველო არ ჩამოიშლება, ამაში თქვენ უკვე დარწმუნდით. თბილისი არ დაიშალა, მთავრობა არ გაიქცა, საქართველოს ჯარი არც განადგურებულა და არც განადგურდება. რაც მთავარია, ქართველის სული არ გატეხილა და არც გატყდება. ერთადერთი, რასაც თქვენ უთავბოლო სიარულით, ძარცვით, ქურდობით, ნგრევით და აფეთქებით აღწევთ არის მთელი მსოფლიოს მრავალი თვით და წლით გაუცხოება თქვენი ქმედებებისგან და თქვენი ქვეყნისგან. საქრთველოს თქვენ დიდი ზიანი მიაყენეთ, მაგრამ ამის შემდეგ მეტს ვერც ვერაფერს დააკლებთ. თქვენს აქ ყოფნას, თქვენივე მიზნებიდან გამომდინარე, არანაირი აზრი აღარ აქვს. მე მოგიწოდებთ, რუსეთის ამ საუკუპაციო ჯარებმა დაუყონებლივ დატოვონ საქართველოს ტერიტორია. მე მოგმართავთ, მას შემდეგ რაც საქართველოს ტერიტორიას დატოვებს რუსეთის ჯარი, ამის შემდეგ დავიწყოთ ფიქრი შემდგომ მოლაპარაკებებსა და ურთიერთობების ფორმის ძებნაზე იმისათვის, რათა საბოლოოდ არ გავაუცხოოთ ერთმანეთისგან ჩვენი ქვეყნები. მაგრამ ახლა ოკუპაცია უნდა დასრულდეს. ახლა დაუყონებლივ უნდა განთავისუფლდეს საქართველოს ქალაქები, სოფლები და ყველეფერი უნდა გაიხსნას. ხალხს უნდა მიეცეს საშუალება დაბრუნდნენ თავიანთ სახლებში და რაც დარჩათ აღადგინონ, მოაწესრიგონ და იცხოვრონ ნორმალური ცხოვრებით. ყოველი დღე თქვენი აქ ყოფნის, გარდა იმისა, რომ ანგრევს თქვენსავე პერსპეტივას, ვერაფერს აკლებს ქართულ სახელმწიფოს, მაგრამ ძალიან აზარალებს უდანაშაულო, უბრალო ადამიანებს. ამ ადამიანებსა მათ შთამომავლებზე დგას ჩვენი მომავალი ურთიერთობა და ნუ გადავკიდებთ მომავალ თაობებს ერთმანეთს. მე დიდი იმედი არ მაქვს თქვენი გულმოწყალეობის და ნამდვილად ამაზე არ ვაკეთებ გათვლას, მაგრამ მე მაქვს იმედი თქვენი პრაგმატიზმის და საღი აზრის. ვფიქრობ, დადგა დრო, თქვენც მიიღოთ სწორი გადაწყვეტილება. საქართველო, რაც არ უნდა გააკეთოთ, არ გატყდება. საქარველო უკან არ დაიხევს, რისი გაკეთებაც არ უნდა განიზრახოთ მომავალში, საქართველო თავისი მიწის ერთ გოჯზეც კი არასოდეს არ იტყვის უარს. მეორეს მხრივ, საქართველო გახსნილია და თუ რამე სადაო საკითხი არსებობს, გადაიჭრას დიალოგის და ცივილიზებული ფორმით, მაგრამ ამის წინაპირობა არის საოკუპაციო ჯარის გაყვანა და საქართველოსთვის ზიანის მიყენების შეჩერება - საქართველოს დეოკუპაცია. 

მინდა მოგმართოთ ჩემო თანამემამულენო! ჩვენ ბოლომდე გავიტანთ და აღვადგენთ ყველაფერს, ბოლომდე დავაყენებთ ჩვენს ქვეყანას ფეხზე და ავინაზღაურებთ რაც დაგვაკლდა. რა თქმა უნდა, არაფერი აანაზღაურებს დაღუპული ადამიანების სიცოცხლეს, მაგრამ ყველაფერ დანარჩენს ავინაზღაურებთ. ჩვენ ბოლომდე გავიმართებით წელში და ჩვენს დაუჩოქებელ და დაუმოჩილებელ ქვეყანას, რომელსაც ძალიან ბევრი უტრიალეს ამ ბოლო დღეებში, ბევრი არყიეს, მაგრამ ვერ წააქციეს, ფეხზე დავაყენებთ. 

ღმერთი იყოს ჩვენი და ჩვენი ქვეყნის - საქართველოს მფარველი! "

საქართველოს პრეზიდენტის მიხეილ სააკაშვილის მიმართვა 

ჩემო თანამემამულენო! 

როგორც უკვე იცით, რუსეთმა დღეს მიიღო ცალმხრივი გადაწვეტილება საქართველოს შემადგენელი ორი რეგიონის მიმართ. 

ნაცისტური გერმანიისა და სტალინისტური საბჭოთა კავშირის შემდეგ, ეს არის პირველი მცდელობა ევროპაში, როდესაც დიდმა სახელმწიფომ ერთპიროვნულად, ძალის გამოყენებით სცადა ჯერ მთლიანად დაეჩოქებინა და გაენადგურებინა მეზობელი ქვეყანა, ხოლო ახლა მისი რეგიონების ანექსიას ცდილობს - ე.ი. შიდა ევრპული საზღვრების შეცვლას. 

მას შემდეგ, რაც, როგორც მათ ჰქონდათ ჩაფიქრებული, საქართველო სამხედრო აგრესიით ვერ დააჩოქეს; მას შემდეგ, რაც ვერ შეძლეს ჩვენი ხალხის გატეხვა, საქართველოს მთავრობის განდევნა, საქართველოს ფუნდამენტური ფასეულობების შერყევა და საქართველოს რუკიდან გაქრობა; მას შემდეგ, რაც ჩვენმა შეიარაღებულმა ძალებმა, მთლიანად ქართველმა ხალხმა და მთელმა საერთაშორისო თანამეგობრობამ წარმოუდგენელი გმირობა და ერთიანობა გამოიჩინეს, როგორც ამ არგესიის ბოლო იმედი რაიმეს შენარჩუნების, რუსეთმა დღეს გამოაცხადა წარმოუდგენელი უკანონობა, წარმოუდგენელი თავხედობა. 

მინდა, ერთი რამ გვესმოდეს, რუსეთის დღევანდელი ნაბიჯი არის მთლიანად უკანონო, მას არც საქართველოსთვის და არც დანარჩენი სამყაროსთვის არანაირი სამართლებრივი ძალა არ გააჩნია. 

დღეს, გუშინ და ბოლო კვირების განმავლობაში რუსეთის ფედერაციამ დაუშვა წარმოუდგენელი სტარტეგიული შეცდომები, მან წარმოუდგენელი ზიანი მიაყენა საკუთარ პოზიციას მსოფლიო თანამეგობრობის თვალში, თანამედროვე მსოფოლიო ისტორიისა და თანამედროვე მსოფლიო ურთიერთობების მხრივ. 

მთელი ჩემი პრეზიდენტობა აქამდე ეძღვნებოდა იმას, რომ საქართველო მსგავს გადამწყვეტ მომენტში მარტო არ ყოფილიყო.

რუსეთის ქმედებები აქამდე მიმართული იყო იქით, რომ იმ მომენტში, როცა ის გადაწყვეტდა საქართველოს დამოუკიდებლობისთვის ბოლოს მოღებას, საქართველოს გადაყლაპვას, როგორც ეს ერთხელ 1921 წელს გააკეთა, ჩვენს ქვეყანას არ ჰყოლოდა დამხმარე, თანამდგომი და დანარჩენ მსოფლიოს ვერ გაეგო რა ხდება. 

ეს თემა და გეგმა რუსეთის ფედარაციას ბოლომდე ჩაუვარდა. 

საქართველო ანალოგიურ სიტუაციაში 1992-93 წელს იყო სრულიად მარტო, მაშინ მას არ ჰყავდა ჭირისუფალი და გვერდზე მდგომი; საქართველოს სახელი და ადგილმდებარეობა არ იცოდა მსოფლიოს მოქალაქეთა, თითქმის, 100 პროცენტმა.

ბოლო კვირების განმავლობაში კი, საქართველომ მიიღო იმდენად დიდი საერთაშორისო მხარდაჭერა და სოლიდარობა მთელი თავისუფალი სამყაროს საზოგადოების მხრიდან; იმდენად ბევრი ქვეყანა დაირაზმა ჩვენი თავისუფლებისა და ტერიტორიული მთლიანობის საკითხის ირგვლივ, რომ მარტო ამას ორასი წელიც ვერ შევძლებდით, რომ არა რუსეთის მხრიდან დაშვებული შეცდომები.

ბოლო წლების მთელ ჩვენს მოქმედებას - არ დავრჩენილიყავით მარტო - რუსეთმა თავისი აგრესიით მისცა არსი. 

რაც ამ წლებში დავთესეთ, ასმაგად მოვიმკეთ ჩვენი შეკავშირებულობის, ურთიერთსოლიდარობისა და რუსეთის მიერ დაშვებული შეცდომების წყალობით. 

მინდა იცოდეთ, რომ რუსეთის ხელისუფლების დღევანდელ გადაწვეტილებას ერთხმად გმობს ევროპის კავშირი, იაპონია, ამერიკის შეერთებული შტატები და უკლებლივ ყველა ცივილიზებული ქვეყანა მსოფლიოში. 

მინდა იცოდეთ, რომ ყველა ამ ქვეყნის განაცხადებთ, საქართველოს ტერიტორიული მთლიანობა აბსოლუტურად ხელშეუხებელია.

თუ აქამდე ჩვენ გვიხდებოდა იმის მტკიცება, რომ ეს არ არის საქართველოს შიდა კონფლიქტები და ამაში ჩარეულია რუსეთი; რომ რუსეთი არ არის მშვიდობის მოყვარე ქვეყანა და არ არის მშვიდობის დამყარების მიუკერძოებელი მონაწილე, უნდა იცოდეთ, სამწუხაროდ, უმეტესობას ამას ვერ ვუსაბუთებდით, რადაგნ ყველას თავის საზრუნავი და საკუთარი საქმე ჰქონდა გასაკეთებელი. 

ახლა, საქართველოს ტერიტორიული მთლიანობას აღდგენის და საქართველოს თავისუფლების დაცვის საკითხი არც შიდა ქართული ამოცანა აღარ არის და არც თუნდაც საქართველო-რუსეთის ურთიერთობისა. 

ეს საკითხი რუსეთსა და დანარჩენ ცივილიზებულ სამყაროს შორის უნდა გადაწყდეს. 

საქართველოს დამოუკიდებლობა და შემდგომი გაძლიერება აღვირახსნილ რუსეთსა და მთელ თავისუფალ სამყაროს შორის განსახილველი საკითხია. 

ქართველი ხალხის შემდგომი გაძლიერება, შემდგომი ეკონომიკური წარმატება, ჩვენი დემოკრატიის ფესვგადგმა, ჩვენი ევროპული ინტეგრაცია არა საქართველოსა და რუსეთის, არამედ რუსეთის ამ უკანონო ხელისუფლებასა და დანარჩენ ცივილიზებულ სამყაროს შორის მსჯელობის საგანია. 

საქართველოს მომავალი, რომელიც, რასაკვირველია, ჩვენი მრავალეთნიკური საზოგადოების ხელით უნდა შეიქმნას, უკვე მხოლოდ საქართველოს მომავალი არ არის, ეს დემოკრატიის, თავისუფლების და ე.ი. მთელი ცივილიზებული კაცობრიობისა და მთელი მსოფლიო საზოგადოებრიობის მომავალია. 

რუსეთმა სცადა დაეკანონებინა კონტროლი თუ მთელ საქართველოზე არა, ორ რეგიონზე მაინც, მაგრამ ამის ნაცვლად, მან მსოფლიოში თავისი მდგომარეობისათვის უზარმაზარი, გრძელვადიანი პრობლემა მიიღო და როგორც არასდროს, ამ კონფლიქტებთან მიმართებაში საკუთარი პოზიციები შეარყია.

პრაქტიკულად, მან გაანულა თავისი როლი საქართველოს შიდა საკითხებთან მიმართებაში და მიიღო სწორედ ის, რისი თავიდან აცილებაც უნდოდა ბოლო ამ წლების განმავლობაში. 

დღეს საქართველოს ამოცანა სახელმწიფოებრიობის, ერთიანობის, სიმშვიდის, ცივილიზებულობის, გმირული, მშვიდობიანი წინააღმდეგობისა და განვითარების ტემპის შენარჩუნება და ქვეყნის ფეხზე დაყენებაა. 

საერთაშორისო წესრიგის მიმართ ამ თავხედურ გამოწვევაზე, იმაზე, რაც სტალინისა და ჰიტლერის შემდეგ ევროპას ვერავინ ვერ უბედავდა, რუსეთი მიიღებს პასუხს იმ ევროპისაგან და თავისუფალი სამყაროსგან, რომელსაც კარგად ახსოვს წარსულის ძალიან მწარე და შემაშფოთებელი გაკვეთილები. 

მინდა ყველას კარგად გვესმოდეს, რომ ჩვენი პასუხი რუსეთის წარმოუდგენელ თავხედობაზე, აგრესიასა და უკანონობაზე, არის სიმშვიდე, ერთიანობა, გაერთიანება, განვითარება და გაძლიერება. 

ჩვენი ამოცანაა, უკვე მივმართე კიდეც ყველა იმ ლიდერს, ვისაც ეს ეხება, საქართველოს დაჩქარებული ინტეგრაცია ნატო-ში და ევროპის კავშირთან, რათა არ განმეორდეს წარსული შეცდომებდი.

ჩვენ დემოკრატიული სამყაროს ნაწილი ვართ და დემოკრატიულმა სამყარომ ბოლომდე უნდა ჩაიხუტოს საქართველო და მისი საზოგადოებრიობა. 

ჩვენ უკვე გვაქვს სერიოზული სიგნალები ამ მიმართულებით. 

საქართველოს ეკონომიკური აღორძინების, მისი ფეხზე დაყენების და უსაფრთხოების გაძლიერების თვალსაზრისით, უკვე მივიღეთ სერიოზული დაპირება და რამდენიმე კონკრეტული პროგრამა.

საქართველო იქნება ძლიერი არა მხოლოდ ეკონომიურად, არამედ უსაფრთხოების თვალსაზრისითაც.

ჩვენი მთავარი ამოცანა დღეს არის ის, რომ ვიყოთ ძლიერი, როგორც არასდროს; ვიყოთ მშვიდი და შეკავშირებული; ვიყოთ ცივილიზებული და ევროპული ქვეყანა, რათა იმ ხალხს, ვინც ჩვენი ცივილიზაციის ჩამოშლა, პოლიტიკური არჩევანის შერყევა, საქართველოს დაქუცმაცება და ფეხქვეშ გათელვა მოინდომა, ერთი წამითაც არ დაუტოვოთ იმედი , რომ ეს შესაძლებელია და ამ მიზნებიდან რომელიმე ერთი მაინც შესრულდება. 

საქართველო არ არის დიდი ქვეყანა, მაგრამ საქართველო არის დიდი კულტურისა და ისტორიის, მრავალეთნიკური ქვეყანა, სადაც ცხოვრობს განსაკუთრებული საზოგადოება, რომელმაც თავისი განსაკუთრებულობა, გამბედაობა ცივილიზებულ სამყაროს კარგად აჩვენა ამ დღეებში, რასაც დღესაც აგრძელებს.

დღეს ჩვენიამოცანაა, რომ ვუშველოთ დაზარალებულებს, გავუმართოთ ხელი ყველას, ვინც დაკარგა სახლ-კარი, დაკარგა სამსახური და ბიზნესი.

თუმცა, მთავარი, რაც არ უნდა დავკარგოთ არის იმედი, სოლიდარობა, ერთმანეთის გვერდზე დგომა და, საბოლოოდ, ჩვენი ნათელი მომავალი. 

რა არის საქართველოს მომავალი? საქართველოს მომავალი არის დამოუკიდებელი, წარმატებული, თავისუფალი, მდიდარი და, რაც მთავარია, ერთიანი ევროპული სახელმწიფო. 

ჩვენ, როგორც არასდროს, თავისუფლებისთვის ბრძოლის წინა პლანზე უნდა ვიყოთ და ეს არის ჩვენი მომავალი.

რუსეთის დღევანდელი მოქმედებებით, არა მხოლოდ არ ახდა რუსული იმპერიალიზმის აღორძინების საუკუნოვანი ოცნება, არამედ დღეს საქართველოში რუსული იმპერიალიზმის ხელახლა აღორძინების დასაწყისის დასასრული დაიწყო.

ჩვენი ამოცანაა და მათ ეს კარგად უნდა ესმოდეთ, რომ საქართველოს არა მხოლოდ ვერ გაასწორებენ მიწასთან, არა მარტო ვერ აიხდენენ საკუთარ ოცნებას, არამედ რაზეც ისინი საქართველოსთან მიმართებაში ლაპარაკობენ, არაფერი არ მოხდება - ახალ იმპერიაზე, ახალ სივრცეზე, საბჭოთა კავშირისა და საბჭოთა ინსტიტუტების აღორძინებაზე, ხალხის ხელახლა დამონებაზე, მათი უფლებების, თავისუფლებების შეზღუდვასა და ღირსების შელახვაზე, ფეხქვეშ გათელვასა და ყოველივე ამის ხელახლა დაწყებაზე - ეს არ მოხდება!

კიდევ ერთხელ ვიმეორებ, საქართველოში დაიწყება ყოველივე ამის დასასრული.

დღეს და ბოლო კვირების განმავლობაში მათ დაუშვეს ძალზე მძიმე შეცდომა - მათ მოინდომეს თავისუფლებისმოყვარე, მაღალი ღირსების მქონე ერის გატეხვა და მთელი მსოფლიოსთვის ამის ჩვენება.

სინამდვილეში მათ მიიღეს გაუტეხელი, არ კომფორმისტი, ევროპული ცივილიზაციის და ევროპული გზით მიმავალი, წინააღმდეგობის გამწევი ქართველი ერი, მრავალეთნიკური ქართული საზოგადოებრიობა.

მათ მიიღეს ის, რისიც ყველაზე მეტად ეშინოდათ - თავისუფალებისა და არათავისუფლების შეტაკებაში, არათავისუფალმა ძალამ უკან დაიხია. 

არათავისუფალი ძალები უშვებს შეცდომებს და ვერასდროს ვერ აღწევენ იმას, რისი მიღწევაც სურთ.

ჩვენ გავაგრძელებთ ბრძოლას საქართველოს განვითარებისა და საქართველოს გაერთიანებისთვის. 

საქართველო, რა თქმა უნდა, იქნება მთლიანი, მაგრამ ამ ბრძოლას დავასრულებთ არა მარტონი, არამედ ყველა კეთილი ნების მქონე საზოგადოებასთან და ადამიანთან ერთად მსოფლიოში.

ჩვენ აუცილებლად დავამარცხებთ ბოროტებას!

აუცილებლად გავაგრძელებთ ბოროტების შევიწროებას ისე, როგორც ამას ვაკეთებდით ბოლო დღეების განმავლობაში ჩვენს ქვეყანაში, ჩვენს ქალაქებსა და სოფლებში, ჩვენს გზებზე, თბილისის მისადგომებთან, გორში, სამეგრელოში, საქართველოს შავი ზღვისპირეთში.

ბოლო კვირების განმავლობაში, პირველად ჩვენი ისტორიაში, მთელი მსოფლიო შეჰყურებდა ჩვენს ქვეყანას და საქართველო ყველამ სრულიად ახალი კუთხით გაიცნო.

ეს იმას ნიშნავს, რომ ამიერიდან, ჩვენს გზას ჩვენი მომავალი თავისუფლებისთვის და ევროპული არჩევანისთვის აღარ გავივლით მარტო - მას ჩვენს მეგობრებთან და პარტნიორებთან ერთად გავივლით.

ევროპასა და მსოფლიოში ადგილს ჩვენს მეგობრებთან ერთად დავიმკვიდრებთ.

რაც მთავარია, საქართველოს უკლებლივ ყველა სოფელში, ყველა ქალაქში, ცხინვალში, სოხუმში მოვახდენთ საქართველოს მშვიდობიან გაერთიანებას და საქართველოს აღორძინებას.

საქართველოში ყველა ადამიანს ექნება შესაძლებლობა ისარგებლოს დემოკრატიისა და თავისუფლების ნაყოფით, დემოკრატიისა და თავისუფლების სიკეთით.

ჩემო ძვირფასო თანამემამულეებო, ყველა ეთნიკური წარმომავლობის თანამოქალაქენო!

მთავარი, რაც ჩვენმა არაკეთილმოსურნემ ამ დღეებში ვერ დაინახა, არის შეშინებული საქართველო; მთავარი, რაც მათ ვერ დაინახეს არის სხვა ქვეყნებისგან მიტოვებული საქართველო; მთავარი, რაც მათ ვერ დაინახეს არის გაქცეული და მტერზე ზურგშექცეული საქართველო; მთავარი, რაც ვერ დაინახეს არის დაშლილი ქართული მთავრობა და დაშლილი ქართული სახელმწიფოებრიობა.

მთავარი, რისი დანახვაც მათ ყველაზე მეტად სურდათ იყო გატეხილი ქართული სული და დაბეჩავებული და დაჩაჩანაკებული საქართველო, რომელიც მათ ფეხქვეშ დაუწვებოდა და კეთილგანწყობის სანაცვლოდ, მორჩილებას და სრულ მხარდაჭერას გამოუცხადებდა.

მაგრამ მსგავსი რამ საქართველოში მათ ვერ დაინახეს და ამიერიდან, ამას ვერც ვეღარასდროს დაინახავენ! 

საქართველო შედგა როგორც სახელმწიფო, როგორც თავისუფალი ქვეყანა და საქართველო თავის არჩევანს ბოლომდე გაიტანს!

1921 წელი საქართველოში ვეღარ განმეორდა და და არც აღარასდროს განმეორდება. 

საქართველო გადარჩა!

ამ ვითარებიდან საქართველო ათჯერ უფრო გაძლიერებული და ბევრად უფრო წელგამართული გამოვა. 

ყველას უნდა ესმოდეს, რომ საქართველო აღარასდროს დაიჩოქებს და საქართველო აუცილებლად მოახერხებს ყველა მიზნის მიღწევას მშვიდობიანი გზით, მათ შორის, ქვეყნის სრულ გაერთიანებას. 

ღმერთი იყოს ჩვენი ქვეყნის, საქართველოს და თითოეული ჩვენი ოჯახის მფარველი!

გაუმარჯოს ჩვენს ქვეყანას!

	

საქართველოს პრეზიდენტის 
ადმინისტრაციის პრესსამსახური 

